
A Tota terra a monte Libano per latus occidentale Jordanis usque Capharnaum et inde per Saphet et
Kabul et Toronum reduendo ad Libanum, vocatur Tturea et Galilea Superior et Galilea Gentium et
Terra Kabul et Terra Rob et Saltus Libani, et fuit pro magna parte de regione Decapoleus.

Tota terra a Tyberyade per Betsan et montem Effraym usque Magedo et inde per capud Carmeli et
montem Tabor et Betuliam usque in Tyberyadem redeundo. vocatur Campus Magnus Esdrelon, vel
Campus Fabe sive Magedo. vel Galilea Inferior et Planicies Galilee.

Tota terra a Cesarea Palestine usque Jopem et inde transeundo per Tampnacsare et redeundo per
Caco usque Cesaream. dicitur mons Effraym. licet sit terra campestris et Saron. de quo dicitus Ys.
(XXXIII, 9): “*Factus est Saron sicut desertum, et est terra fertilis valde et pinguis habens villas
multas et loca nemorosa et maxime circa Arsur. suntque ibi leones multi et venationes regie.

Amon extenditur supra mare mortuum et circuit eius latus australe usque ad montem Sevr, qui est
ultra mare mortuum ad 11 dietas. in confinio ubi habitavit Ysmael socer Esau. et conjugitur deserto
Pharam. Habens a latere desertum Synay et mare rubrum et est juxta Cadesbarne. Et sciendum.
quod ab ortu Jordanis sub Libano usque ad desertum Pharam ex utraque parte fluminis sunt campi
lati et ameni. sed circumdati altissimis montibus. Mare autem mortuum secundum Josephum habeét
986 stadia. id est 73 millia et stadia II. Secundum Saracenos diete V et inde usque ad mare rubrum V
diete. cum quo putant continuari mare mortuum per aquas Marath, de quibus Exod. XV, finis autem
apparens est in deserto Param. et dicunt quidam aquas Jordanis aquis huius maris non misceri. sed
potius a terra absorberi. sed Sarracen: dicunt quod vere ingreditur et exit et mare ipsum crescit et
decrescit secundum habundatiam resolutionis nivium et pluviarum sicitatis.

